
 

 

 

 

         

 

 
 
 

 
Xornadas tecnolóxicas R 2026 

"Mentes dixitais: Innovación" 
 

Alberto Ruiz-Gallardón, exministro de Xustiza de España  
Antonio Ortiz, experto en intelixencia artificial e tendencias en tecnoloxías dixitais 

 
Xoves, 18 de xuño, 9:00 h 

 
Árbore da Veira, Miradoiro de San Pedro 

Estrada Os Fortes, s/n. 15011 A Coruña 
 

 

Martes, 16 de xuño de 2026.- Máis un ano, R leva as súas Xornadas Tecnolóxicas ao 
Miradoiro de San Pedro da Coruña, desta volta para debullar o tema capital na actuaiidade 
da innovación, baixo o prisma recorrente doutras “Mentes dixitais”. 

Porque a innovación non é unha opción, é o motor do éxito global.  

Con esta premisa convidámosvos a escoitar de primeira man as voces acreditadas de Alberto 
Ruiz-Gallardón e Antonio Ortiz, que analizarán o impacto real da innovación no escenario 
xeopolítico actual e na estratexia das empresas. 

Nesta nova xornada de “Mentes dixitais” tentaremos ofrecer algunhas claves para que as 
empresas poidan moverse en contextos completamente novos e adaptarse a múltiples 
procesos de cambio. Todo se transforma. Abordaremos como está a cambiar o contexto 
global e que precisan hoxe as empresas para converteren ese cambio en vantaxe 
competitiva. Falaremos de IA, toma de decisións e do papel real da tecnoloxía nun contexto 
onde o impacto xa non se mide en promesas, senón en resultados. 
 
Así regresamos cunha nova edición das nosas Xornadas Tecnolóxicas, especialmente dirixidas 
ao empresariado galego, nun momento esencial que require reflexionar e analizar polo miúdo 
o concepto de innovación en todos os niveis. A meta é afrontarmos desafíos e 
construírmos unha sociedade madura e preparada, construírmos o verdadeiro progreso. 
 
 
 



 
 
 
Alfredo Ramos, director de R e territorial de MASORANGE en Galicia, abrirá máis un ano o 
acto e situaranos neste contexto da innovación como prioridade empresarial nos nosos 
días, incidindo na necesidade de aplicala co pulo do talento e a tecnoloxía máis avanzada xa 
dispoñible: redes de última xeración, cloud e IA. Ramos daralle paso ao Conselleiro de Facenda 
da Xunta de Galicia, Miguel Corgos, que tamén se une á nosa Xornada este ano.  
 
A continuación Alberto Ruiz-Gallardón, exministro de Xustiza de España, falará sobre a 
“Redefinición do equilibrio de poder entre países a través da innovación”. Sobre a mesa, temas 
de gran magnitude: É a innovación un mero reto tecnolóxico ou está tamén vinculada á 
necesidade de adaptación xeopolítica e institucional? Cal é o beneficio tanxible do 
salto tecnolóxico para o cidadán do común? E de que xeito blinda a soberanía de cada 
país? Son algúns dos interrogantes aos que responderá Ruiz-Gallardón na sesión deste xoves. 

Finalmente intervirá Antonio Ortiz, experto en intelixencia artificial e tendencias en 
tecnoloxías dixitais, para expor “Como converter a innovación en resultados”. Ofrecerá a súa 
visión, entre outros temas, arredor do porqué de que algúns proxectos fascinantes sobre o 
papel rematen fracasando ao aterrar na realidade da empresa. Ou como se xestiona o 
medo ás mudanzas e a resistencia do equipo humano ante a chegada das novas 
ferramentas dixitais. Prioridade ao aforro de custos ou á transformación do produto final 
para vender máis? De todo iso falará Ortiz nas nosas Xornadas Tecnolóxicas de 2026. 
 
Para pechar o evento farase entrega do III Premio aleluIA, certame inaugurado nas 
Xornadas Tecnolóxicas R do ano 2024, que distingue proxectos onde se achega un plus de 
creatividade e espírito innovador á hora de aplicar a tecnoloxía.  
 
(anexo: axenda Xornadas Tecnolóxicas 2026) 
 
 
comunicación R 
prensa@mundo-r.net 
R.gal 

axenda 
 

“Mentes dixitais: innovación” 
 
9:00 h              Recepción de asistentes  
 
9:15 h  Inicio da xornada e benvida 

Alfredo Ramos 
Director de R e territorial de MasOrange en Galicia 
 

9:20 h              Intervención do Conselleiro de Facenda, Miguel Corgos                         
 

9:30 h             “Redefinición do equilibrio de poder entre países a través da 
innovación” 
Alberto Ruiz-Gallardón, exministro de Xustiza de España   

 
10:25 h           “Como converter a innovación en resultados” 
                        Antonio Ortiz, experto en IA e tendencias en tecnoloxías dixitais 

 
11:15 h  III Premio aleluIA  
 
11:35 h            Peche    
 
11:45 h            Petisco  
 

 


